
	1.ՀՀ ֆինանսների նախարարություն
	15.06.2022թ.

	
	N 01/8-2/10852-2022

	ՀՀ ֆինանսների նախարարությունը քննարկել է Ձեր 03.06.2022թ. NԳՍ//14226-2022 գրությամբ ներկայացված՝ «Տարածք հետ վերցնելու և ամրացնելու մասին» ՀՀ կառավարության որոշման նախագիծը և հայտնում է, որ առաջարկություններ չունի: 
	Ընդունվել է ի գիտություն: 


	2. ՀՀ դատախազություն
	09.06.2022թ.

	
	N 44/10․11/7925-2022

	ՀՀ դատախազությունը առաջարկում է «Տարածք հետ վերցնելու և ամրացնելու մասին» Հայաստանի Հանրապետության կառավարության որոշման մեջ ավելացնել ևս մեկ կետ, որում հստակ նշված կլինի, թե տարածքի տեղափոխման արդյունքում առաջացած ծախսային պարտավորությունները ո՞ր կառույցն է իրականացնելու:
	Ընդունվել է ի գիտություն: 
Նախագծով նախատեսվում է տարածքի հանձնման-ընդունման աշխատանքների վերաբերյալ դրույթ, որը ծախսային պարտավորություններ չի ենթադրում, իսկ տարածքի տեղափոխման արդյունքում առաջացած ծախսային պարտավորությունների վերաբերյալ դրույթ Նախագծով չի նախատեսվում: 

	3. ՀՀ ոստիկանություն
	16.06.2022թ.

	
	N 3/27/53192-22

	   Ի պատասխան ՀՀ տարածքային կառավարման և ենթակառուցվածքների նախարարի 03.06.2022թ. թիվ ԳՍ//14226-2022 գրության՝ տեղեկացվում է, որ  «Տարածք հետ վերցնելու և ամրացնելու մասին» ՀՀ կառավարության որոշման նախագծի վերաբերյալ ՀՀ ոստիկանությունը դիտողություններ և առաջարկություններ չունի: 
	Ընդունվել է ի գիտություն:


	4. ՀՀ կադաստրի կոմիտե
	03.06.2022թ.

	
	N ՍԹ/6076-2022

	   Ի պատասխան ՀՀ տարածքային կառավարման և ենթակառուցվածքների նախարարի 2022 թվականի հունիսի 3-ի N ԳՍ//14226-2022 գրության՝ հայտնում ենք, որ «Տարածք հետ վերցնելու և ամրացնելու մասին» ՀՀ կառավարության որոշման նախագծի այսուհետ՝ Նախագիծ վերաբերյալ ունենք հետևյալ դիտողություններն ու առաջարկությունները.
1. Քաղաք Երևան, Գ. Նժդեհի փողոց, 27 հասցեում գտնվող 01-011-0076-0051 կադաստրային ծածկագրով, 0.2275 հա մակերեսով, բնակավայրերի նպատակային նշանակության, հասարակական կառուցապատման գործառնական նշանակության հողամասի և 3,954.4 քմ մակերեսով շենքերի, շինությունների նկատմամբ գրանցված է Հայաստանի Հանրապետության սեփականության իրավունքը (անշարժ գույքի սեփականության (օգտագործման) իրավունքի գրանցման N 2576368 վկայական): Նշված կադաստրային ծածկագրով հողամասն արտացոլված է կադաստրային քարտեզում, սակայն առկա է անհամապատասխանություն սեփականության վկայականում նշված հողամասի մակերեսի (0.2275 հա) և կադաստրային քարտեզի տվյալների (ըստ քարտեզի՝ 0.218341 հա) միջև, ուստի այն կադաստրային քարտեզում ճշգրիտ տեղադրելու համար հետագայում անհրաժեշտ կլինի ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծը՝ առաջնորդվելով ՀՀ կառավարության 2021 թվականի ապրիլի 29-ի «Կադաստրային քարտեզում հայտնաբերված սխալների ուղղման կարգը սահմանելու մասին» N 698-Ն որոշմամբ սահմանված կարգով:
Անշարժ գույքի շուկայական արժեքին մոտարկված կադաստրային արժեքը ձևավորվում է ամբողջ գույքային միավորի համար (հողամաս և շենք-շինություններ), հետևաբար վերոնշյալ հասցեի անշարժ գույքի շուկայական արժեքին մոտարկված կադաստրային արժեքը, համաձայն 2019 թվականի նոյեմբերի 19-ի Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին  ՀՕ-225-Ն ՀՀ օրենքի, 698,129,170 (վեց հարյուր իննսունութ միլիոն հարյուր քսանինը հազար հարյուր յոթանասուն) ՀՀ դրամ է, որի կազմում 0.2275 հա հողամասը ընդգրկված է 87,109,523 (ութսունյոթ միլիոն հարյուր ինը հազար հինգ հարյուր քսաներեք) ՀՀ դրամ, իսկ 3,954.4 քմ ընդհանուր մակերեսով շինությունները՝ 611,019,647 (վեց հարյուր տասնմեկ միլիոն տասնինը հազար վեց հարյուր քառասունյոթ) ՀՀ դրամ կադաստրային արժեքով։ 
Կից տրամադրում ենք վերոնշյալ հասցեում գտնվող անշարժ գույքի գնահատման ամփոփ հաշվարկի ձևաթուղթը:
	Ընդունվել է ի գիտություն:
1. Նախագծով հողամասի ամրացում չի նախատեսվում:
2. Նախագծում կատարվել է ուղղում:






